
Stehts auf!
Auf gehts, rüsts eich, sattelts die Pferd! 

Frogts ned, wos des werd! 
Vorwärts im Gleichschritt, bleib ned steh! 

Sterbn oder geh! 
So foign mir, marschiern bis zum …

Frog ned, spinn ned, geh dahi! 
Wos hostn zum verliern? 

Immer hint noch, noche geh, 
Loss di ned beirren! 

Denga dern andere, wos soist denn du do scho doa?

Stehts auf! Versperrts den Weg! 
Machts endlich deutlich, so geht des ned! 

Vorn steht oana, der schafft o! 
Des geht ned anders, des is a so! 

Der gibt die Richtung, werd do wos der sogt, 
es werd ned dengt, werd ned hinterfrogt! 

Gnumma werd, wos der gibt, 
Im Gleichschritt, in Reih und Glied! 
Schau ned, noch links, noch rechts,

es zoit ned, wos du so mechst! 
So is des hoid, da Lauf der Zeit, wos soist denn do scho doa? 

Stehts auf! Versperrts den Weg! 
Machts endlich deutlich, so geht des ned!

Fressen, schlucka, niederknian, und bucka! 
Oiwei nur nass wern, und nia dazua ghörn! 

Gwinna dann de anderen!  Der Rest werd vom Rand foin! 
Immer der Letzte, der Vergessene, der Ghetzte!

Wie lang wuist no zuaschaun, wie lang dir nix zuatrauen! 
Wia lang no ois zuabaun? Es wird Zeit jetzt zum zuahaun!

Stehts auf! Versperrts den Weg! 
Machts endlich deutlich, so geht des ned!


